
Kalpandrishtipujastuti Stotram

కల్పాన్దృష్టిపూజాస్తుతిస్తోత్రమ్  

(శ్రీషోడశోపచార  మానసికమన్త్రోక్తవిధినా   దేవతాస్తుతిః)
శ్రీగణేశాయ  నమః ।
ఓం క ఏ ఈ ల హ్రీం  హ స క హ ల హ్రీం  స క ల హ్రీం  శ్రీం  ।
కల్యాణోజ్వలకార్ముకానిక్తకలానన్దేనమన్దస్మితాం 

కారుణ్యాఙ్కుశపఞ్చబాణకలితాం కన్దర్పదర్పోజ్జ్వలామ్   ।
కామ్యాకర్షణ  దివ్యపాశాభరితాం బాలార్కకోటిప్రభాం

ఆదిక్షాన్తతనుత్రయాం  త్రినయనాంఽప్రాయేచ్ఛివాం   శామ్భవీమ్ ॥ ౧॥
ఏకాకారతయా ప్రపఞ్చభరితామేకాన్తసఞ్చారిణీం

ఏణీకాజ్వలసంవిదామ్పరకలామేణామబిమ్బాం పరామ్ ।
ఏకోదేవ ఇతి ప్రసిద్ధమనుభిః   ప్రాఖ్యాత  చిన్మాతృకాం

ఏకారాఙ్కిత బైన్దవీ   పరశివామేకాక్షరీమాహువే ॥౨॥
ఈశానాది మహేన్ద్రరుద్రపరిషద్   బ్రహ్మాదిపాదోన్నతా

లఙ్కారాఙ్కితదివ్యరత్నవిలసత్ సింహాసనేసుస్థిరామ్  ।
ఈషద్భక్తితయా త్వదీయ చరణామ్భోజార్చనోదీప్తవాన్

ఇచ్ఛాజ్ఞానక్రియాత్మకాసనమిదం   గృహ్ణాతుతే  శామ్భవమ్ ॥ ౩॥
లక్షాజ్ఞానమయం  సుధార్ణవజలేనాపూర్యపాత్రార్పితం 

లాక్షాలఙ్కృతపాదపఙ్కజయుగేసఙ్క్షోభ్యభక్త్యాపునః  ।
లక్ష్మీరఞ్జితహేమధామకలశేనాపూర్యశీతామ్బునా -

స్వా చామార్థమిదం  ప్రకల్పితమదే  గృహ్ణత్వం  హే శామ్భవీ ॥ ౪॥
హ్రీఙ్కారోజ్వలవర్ణకల్పితకలాలఙ్కారసింహాసనే 

హ్రీఙ్కారాదిసమస్తసిద్ధకలనైః    సంస్తూయమానే ముదా ।
గాఙ్గం  చన్ద్రసచన్దనం   హిమజలే సస్యానిజానేక్షతీ

మాతర్దేవి  కృపాం కురుత్వమధునా స్నానేత్వమఙ్గీకురు  ॥ ౫॥
హవ్యాగూఢతనుప్రకాశసుభగే  క్షౌమామ్బరో భక్తితే

హంసస్ఫాటికచన్ద్రికాభిరమలం  తన్వోత్తురీమాంసిసమ్ ।
హారాలఙ్కృతపీవరస్తనభరామానన్దమన్దస్మితా 

హవ్యాతీతమథామనఙ్గ విభవామారాధయామామ్బికామ్ ॥౬॥
సౌవర్ణోజ్వలరత్నకుణ్డలధరాం   సౌభాగ్యనాసామణి

సాన్ద్రానన్దకరీప్రసిద్ధమణిభిః     సోహఙ్కిరీటంశుభమ్ ।
సర్వాలఙ్కృతబాహుదణ్డయుగల  గ్రైవేయహారాన్  బహూన్

సల్లోపాచిత  హారనూపురయుగం గృహ్ణాతుతే  శామ్భవీ ॥ ౭॥
కస్తూరిఘనసారకుఙ్కుమరజోగన్ధోత్కటఞ్చన్దనం 

కర్పూరచ్ఛవి హారకాభిరమలం భక్త్యాసమర్ప్యాక్షతైః  ।
కల్హారోజ్వలజాతిపఙ్కజరజః  పద్మైశ్చసౌకేతకీ

వనమల్లికా  కల్పవృక్షకుసుమైరభ్యర్చవామీశ్వరీమ్  ॥౮॥
హాహాకారరవప్రసిద్ధకలతా   హాకారహన్తాత్మకం

భూయోదేవి హి కల్పయామి సతతం బ్రహ్మేన్ద్రవన్ద్యేశివే    ।
హమ్బీజార్ధ కలాత్మికాం తవిభవేమల్యాదిచక్రాఙ్కితే

హారిద్రాఙ్కితహేమధామకలశే  గృహ్ణీష్వదీయమ్మహత్  ॥౯॥
లమ్బీజాఙ్కితసిద్ధమార్గసహజైర్ద్రవ్యైరనన్తైర్ముదా      -

లఙ్కారాఙ్కితవద్భిభానుశశిభిః పాత్రసుధాపూరితైః   ।
లిప్తామోద మారీచిహిఙ్గుసురభిః  యుక్తైస్తుభక్తైః   సదా

లక్ష్మీఞ్చక్రనివాసినీం  కమలనీం సన్తర్పయామీశ్వరీమ్ ॥ ౧౦॥
హ్రీఙ్కారత్రయవర్ణపీఠనిలయే    హ్రీఙ్కారమన్త్రాత్మికే 

హ్రీఙ్కారోజ్జ్వల   హేమధామచషకేసిద్యన్నభక్షాన్ వహన్ ।
హ్రీంశ్రీఙ్కల్పితకామధేనునియతః   క్షీరాజ్యమధ్వాస్యత

హ్రీఙ్కారేణ  నివేదయామి సతతం హ్రీఙ్కారనాదప్రియే   ॥ ౧౧॥
సర్వామ్నాయపరాపరాన్తసలిలం సౌగన్ధగన్ధైర్యుతం 

సౌన్దర్యేశ్వరవల్లభే   పరేశివే గృహ్ణీయహస్తోదకమ్  ।
సల్లాయాణీవకౌతుకామృతరసం  సమ్పూర్ణచన్ద్రప్రభం  

సత్కరహారయుతం గృహాణ వరదే తామ్బూలమవ్యాస్యతమ్ ॥ ౧౨॥
కాదిక్షాన్తస్వరాదివర్ణమణిభిః  సఙ్కీర్ణదీపాఙ్కురాం

కాలైకత్రయపఞ్చసప్తరవకనైవర్ణపాత్రైముదా      ।

కావ్యాలఙ్కృత నాటకావిశ్రుతిభిః  సఙ్గీతనృత్యైముహుః 
కల్లోలాన్తమిదఙ్గృహాణవరదే   నీరాజనన్నిర్మలమ్ ॥ ౧౩॥

లావణ్యాఙ్గదైమదీయపఞ్చకమిదం   సన్మార్గమార్గాదయం 
ఛత్రఞ్చామరదర్పణం  చమజనం దత్వాశివేశ్రాదరాత్  ।

లీలాపూజితపాదపఙ్కజయుగే సమ్పూజ్యగన్ధాక్షతైః 
లక్ష్మీరఞ్జితపాదుకా  తు విభవాం సన్తర్పయామీశ్వరీమ్ ॥ ౧౪॥

హ్రీఙ్కారీశివతత్వమయ్యనిలయాం  హ్రీఙ్కారమన్త్రాత్మికాం 
హ్రీఙ్కారత్రయవాగ్భవాదిమనుభిః   సంశోధ్యతత్వఞ్చయః ।

త్రర్కాదిసహాదికాదిమనుభిర్మత్వాపునఃశామ్భవీం
స్తుత్వా శఙ్కరవల్లభాం  త్రినయనాముద్భాసయామీకరీమ్  ॥ ౧౫॥

వన్దేశపాదార్వితదృష్టిముమయానిమాల్యవిజార్చివిధాసమర్థః  
దుఃఖావలీక్షేత్రపతేప్రవక్ష్య   విశ్రామయే  భక్తిజనైర్ముహుర్ముదా  ॥ ౧౬॥
ధ్యానావాహనమాసనార్చ్యకమిదం స్నానామ్బుకం భూషణం

గన్ధఞ్చాక్షతపుష్పధూపమమలం  జ్యోతిం చ నైవేద్యకమ్  ।
తామ్బూలార్ఘ్యకచ్ఛత్రచామరయుగం   రత్నోజ్వలన్దర్పణం

మాపూరవ్యజనమ్ప్రదక్షిణశతం నమస్కారాన్ గృహాణామ్బికే ॥ ౧౭॥
కల్యాణస్తుతిమేతదీయమమలం హ్రీఙ్కారమన్త్రాత్మకం 

సర్వామ్నాయకరం మహత్కవిజనోలఙ్కారహ్రీఙ్కారదమ్  ।
సర్వజ్ఞాదిసమస్తసిద్ధకమలై   సంస్తూయమానైర్ముదా

భక్త్యాస్తోత్రమిదం  పఠేత్ ప్రతిదినం  హ్రీఙ్కారమేతిక్షణత్  ॥ ౧౮॥
ఇతి శ్రీరుద్రయామలే   ఉమామహేశ్వరసంవాదే

కల్పాన్దృష్టిపూజాస్తుతిస్తోత్రం    సమాప్తమ్ ।

Proofread by Rajesh Thyagarajan

Kalpandrishtipujastuti Stotram

pdf was typeset on December 27, 2022

kalpAndRRiShTipUjAstutistotram.pdf 3



కల్పాన్దృష్టిపూజాస్తుతిస్తోత్రమ్  

Please send corrections to sanskrit@cheerful.com

4 sanskritdocuments.org


	Document Information
	Document Text
	Document Credits

